
D' Herrschaft von Gschloß.
's Gschloß z' Brandögg steht af an Beri obn

und herintabei liegt 's Derfl, grad als wiar a

treu's Hündl, das z' Füaßn vo sein Herrn liegt.
Ma kennt's, daß da obn d' Rittar amal ghaust

Ham, denn 's Maurweri is schan völli schwarz und
vawittert und weil ma nu a Trumm von Hunga-
turn siacht.
Iatzt is da Graf Damian Bsitza von Gschloß.

Er is schan an alta Herr, a weißbartada, graoß
und körzngrad, wia halt d' Edelleut in dö Gschichtn

gern bschriebn wern. Dö Gräfin — sei Gsponsin,

wia ma sagt, hat ah hübsch sei Läng, tragt silba-
grawe Haorschoadl und soll iatzt dar Ahnfrau in
Rittasaal gleichsehgn: früahar abar amal solls a
wunanschens Doan gwön sein. Sie is a gebome

Komteß vo Nixburg und soll ah nix ghabt Halm,

aba weil ihre Ahnen schan als Kreuzfahra in
gelobtn Land gwön sän, hat s' da Graf gheirat,
denn er is selm von uraltn Adl und wann dö alt
Gschrift in Gschloßarchiv d' Wahrat sagt, aft soll

si ja da Kini David schan Brandögger gschriebn

habn.
A junga Graf is ah da. Der is in d' Kadettn-

fchul kemma und wiar a orndli duri d' Rasn rödn
hat kinna, is a ba da Gawallerie Leutinan worn.
Nah a mentischn Schampanierschlacht is ar als

